
საქართველოს სტანდარტიზაციის, მეტროლოგიისა და სერტიფიკაციის სახელმწიფო დეპარტამენტის (საქსტანდარტი) თავმჯდომარის 
ბრძანება №290

2002 წლის 22 ოქტომბერი

ქ. თბილისი
საქართველოს ეროვნული სტანდარტის დამტკიცების შესახებ
„სტანდარტიზაციის შესახებ” საქართველოს კანონის მე-11 მუხლის მე-7 პუნქტის შესაბამისად, ვბრძანებ: 

1. დამტკიცდეს საქართველოს ეროვნული სტანდარტის სსტ 5.001:2002 „სერტიფიკაციის სახელმწიფო სისტემა. ძირითადი დებულებები”. 

2. გაუქმდეს საქსტანდარტის 1998 წლის 31 დეკემბრის №218 ბრძანებით დამტკიცებული სსტ 5.001 – 98 „სერტიფიკაციის სახელმწიფო სისტემა. ძირითადი დებულებები” საქართველოს სახელმწიფო სტანდარტი. 

3. ეს ბრძანება ამოქმედდეს გამოქვეყნებისთანავე.

ბ. შოშიტაიშვილი
საქართველოს ეროვნული სტანდარტი
სერტიფიკაციის სახელმწიფო სისტემა

ძირითადი დებულებები
შემოღებულია: 1.11.2002

1. გამოყენების სფერო
წინამდებარე სტანდარტი შემუშავებულია „პროდუქციისა და მომსახურების სერტიფიკაციის შესახებ” საქართველოს კანონის შესაბამისად და ადგენს ძირითად დებულებებს პროდუქციისა და მომსახურების (შემდგომ _ პროდუქციის) სერტიფიკაციის სამუშაოთა ჩატარებაზე და წარმოადგენს ფუძემდებლურს სერტიფიკაციის სახელმწიფო სისტემის სტანდარტების კომპლექსში.

სტანდარტი განსაზღვრავს სერტიფიკაციის სამუშაოთა ორგანიზაციის ძირითად პრინციპებს და წესებს, სერტიფიკაციის სახელმწიფო სისტემის საორგანიზაციო სტრუქტურას და მისი ორგანოების ფუნქციებს.

სტანდარტი სავალდებულოა სერტიფიკაციის სახელმწიფო სისტემის საქმიანობაში მონაწილე ყველა იურიდიული და ფიზიკური პირისათვის.

წინამდებარე სტანდარტის დებულებები გამოიყენება როგორც სავალდებულო, ისე ნებაყოფლობითი სერტიფიკაციის დროს.

2. ნორმატიული მითითებები
წინამდებარე სტანდარტში გამოყენებულია მითითებები შემდეგ სტანდარტებზე: 

სსტ 1.11 – სტანდარტიზაციის ეროვნული სისტემა. შესაბამისობის ეროვნული ნიშანი. ფორმა, ზომები და ტექნიკური მოთხოვნები.

სსტ 5.002 – სერტიფიკაციის სახელმწიფო სისტემა. პროდუქციის სერტიფიკაციის ჩატარების წესი. ზოგადი მოთხოვნები.

სსტ 5.005 – სერტიფიკაციის სახელმწიფო სისტემა. ზოგადი მოთხოვნები სერტიფიკაციის ორგანოებისადმი.

სსტ 5.008 – სერტიფიკაციის სახელმწიფო სისტემა. სერტიფიკაციის სისტემის სახელმწიფო რეესტრი. ზოგადი მოთხოვნები და წარმართვის წესი.

სსტ 5.010 – სერტიფიკაციის სახელმწიფო სისტემა. მომსახურების სერტიფიკაცია. ძირითადი დებულება.

სსტ 100.5 – ზოგადი მოთხოვნები საგამოცდო და დამამოწმებელი ლაბორატორიებისადმი (ცენტრებისადმი).

3. ზოგადი დებულებები
3.1. სერტიფიკაციის სახელმწიფო სისტემის ძირითადი მიზნებია: 

– შეუქმნას ფიზიკურ და იურიდიულ პირებს საქართველოს ერთიან სასაქონლო ბაზარზე საქმიანობის, აგრეთვე საერთაშორისო ეკონომიკური, სამეცნიერო-ტექნიკური თანამშრომლობისა და საერთაშორისო ვაჭრობაში მონაწილეობის პირობები;

– დაეხმაროს მომხმარებელს პროდუქციის არჩევაში;

– დაიცვას მომხმარებელი პროდუქციის დამამზადებლის (გამყიდველის, შემსრულებლის) არაკეთილსინდისიერებისაგან;

– გააკონტროლოს პროდუქციის უსაფრთხოება ადამიანის სიცოცხლის, ჯანმრთელობის, ქონების და გარემოს დასაცავად;

– დაადასტუროს დამამზადებლის მიერ განცხადებული პროდუქციის ხარისხის მაჩვენებლები.

3.2. სერტიფიკაციის სახელმწიფო სისტემის საერთო ხელმძღვანელობას, სამუშაოთა ორგანიზაციისა და კოორდინაციას ახორციელებს საქართველოს სტანდარტიზაციის, მეტროლოგიისა და სერტიფიკაციის სახელმწიფო დეპარტამენტი – საქსტანდარტი.

3.3. სისტემაში გამოყენებულია საერთაშორისო პრაქტიკაში მიღებული ისო-ს მიერ კლასიფიცირებული სერტიფიკაციის სქემა და ევროკავშირის ქვეყნებში მიღებული სერტიფიკაციის სქემები, რომლებიც ეყრდნობა პროდუქციის შესაბამისობაზე მომწოდებლის დეკლარაციას.

3.4. სერტიფიკაციის სახელმწიფო სისტემით გათვალისწინებულია შემდეგი სამუშაოების შესრულება:

– პროდუქციის სერტიფიკაცია;

– მომსახურების სერტიფიკაცია;

– ხარისხის სისტემების სერტიფიკაცია;

– პერსონალის სერტიფიკაცია.

3.5. სერტიფიკაციის სახელმწიფო სისტემაში, პროდუქციის სახეობისა და ცალკეული მოთხოვნების მიხედვით შეიძლება შეიქმნას სერტიფიკაციის სისტემები.

3.6. სერტიფიკაციის სისტემის შექმნა შეუძლია იმ აღმასრულებელ ხელისუფლების ორგანოს, რომელსაც განცხადებულ სფეროში გააჩნია საკმარისი კომპეტენტურობა და შესაბამისი საორგანიზაციო სტრუქტურა.

3.7. იურიდიული პირი, რომელმაც შექმნა ნებაყოფლობითი სერტიფიკაციის სისტემა საქსტანდარტში წარადგენს სისტემის საორგანიზაციო მეთოდურ დოკუმენტებს, არეგისტრირებს სისტემას და შესაბამისობის ნიშანს.

3.8. სერტიფიკაციის სახელმწიფო სისტემას გააჩნია შესაბამისობის სერტიფიკატი, აგრეთვე შესაბამისობის ნიშანი, რომლითაც დადგენილი წესით ხდება სერტიფიცირებული პროდუქციის ნიშანდება.

სერტიფიკაციის სახელმწიფო სისტემის შესაბამისობის ნიშნის ფორმა, ზომები, ტექნიკური მოთხოვნები და ნიშანდების წესი უნდა შეესაბამებოდეს საქართველოს ეროვნული სტანდარტის სსტ 1.11-ის მოთხოვნებს.

3.9. სერტიფიკაციის სახელმწიფო სისტემის შესაბამისად სერტიფიკატები და შესაბამისობის ნიშანი არ შეიძლება გამოყენებულ იქნეს სერტიფიკაციის სხვა სისტემების მიერ.

3.10. სერტიფიკაციის სახელმწიფო სისტემის დოკუმენტები სავალდებულოა შესასრულებლად სერტიფიკაციის ყველა მონაწილისათვის.

3.11. სერტიფიკაციის სახელმწიფო სისტემის მონაწილეებს წარმოადგენენ:

– საქსტანდარტი, აღმასრულებელი ხელისუფლების სხვა ორგანოები; 


– სერტიფიკაციის ცენტრალური ორგანოები;

– სერტიფიკაციის აკრედიტებული ორგანოები;

– აკრედიტებული საგამოცდო ლაბორატორიები (ცენტრები);

– პროდუქციის სერტიფიკაციაზე განმცხადებლები.

3.12. სერტიფიკაციის სახელმწიფო სისტემის მონაწილეები პასუხისმგებელნი არიან ურთიერთთანამშრომლობისას მიღებული ინფორმაციის კონფიდენციალურობის დაცვაზე.

3.13. სერტიფიკაციის სახელმწიფო სისტემის ოფიციალურ ენას წარმოადგენს სახელმწიფო ენა. სერტიფიკაციის სახელმწიფო სისტემაში გაცემული ყველა დოკუმენტი გაფორმებული უნდა იქნას სახელმწიფო ენაზე. განმცხადებლის მოთხოვნით დასაშვებია დოკუმენტის გაფორმება სხვა ენაზე.

3.14. სერტიფიკაციის სახელმწიფო სისტემაში ჩატარებული სამუშაოების ღირებულებას ანაზღაურებს განმცხადებელი.

4. სერტიფიკაციის სახელმწიფო სისტემის სტრუქტურა და მისი ორგანოების ფუნქციები
4.1. სერტიფიკაციის სახელმწიფო სისტემის ორგანოებია:

– საქსტანდარტი;

– სტანდარტიზაციის, მეტროლოგიისა და სერტიფიკაციის საუწყებათაშორისო საბჭო;

– სერტიფიკაციის სახელმწიფო სისტემის სააპელაციო საბჭო;

– პროდუქციის სახეობათა მიხედვით სერტიფიკაციის სისტემების სერტიფიკაციის ცენტრალური ორგანოები;

– ეთგვაროვანი პროდუქციის სერტიფიკაციის აკრედიტირებული ორგანოები;

– ხარისხის სისტემის სერტიფიკაციის აკრედიტებული ორგანოები;

– პერსონალის სერტიფიკაციის აკრედიტებული ორგანოები;

– ექსპერტების მოსამზადებელი ცენტრი.

სერტიფიკაციის სახელმწიფო სისტემის სტრუქტურა მითითებულია დანართში 1.

4.2. საქსტანდარტი წარმოადგენს საქართველოს სერტიფიკაციის ეროვნულ ორგანოს.

4.3. სერტიფიკაციის სახელმწიფო სისტემაში საქსტანდარტის ძირითადი ფუნქციებია:

– სერტიფიკაციის სახელმწიფო პოლიტიკის განსაზღვრა და რეალიზაცია;

– სერტიფიკაციის სახელმწიფო სისტემის პრინციპების შემუშავება და სერტიფიკაციის ჩატარების საერთო წესების დადგენა;

– სერტიფიკაციის სახელმწიფო სისტემის ფუძემდებლური დოკუმენტების შემუშავება;

– სერტიფიკაციის სახელმწიფო სისტემის ფუნქციონირების უზრუნველმყოფი სამუშაოების ორგანიზაცია, ჩატარება და კოორდინაცია;

– სერტიფიკაციის საერთაშორისო, რეგიონალურ ორგანიზაციებში საქართველოს წარმომადგენლობა;

– სხვა ქვეყნების სერტიფიკაციის ეროვნულ ორგანიზაციებთან თანამშრომლობა;

– სერტიფიკაციის საერთაშორისო ორგანიზაციებთან მიერთების გადაწყვეტილებათა და სახელმწიფოთაშორისო ხელშეკრულებების მომზადება;

– აღმასრულებელი ხელისუფლების უფლებამოსილ ორგანოებთან ერთად სერტიფიკაციის ცენტრალური ორგანოების განსაზღვრა;

– აკრედიტებული სერტიფიკაციის ორგანოების, საგამოცდო ლაბორატორიების (ცენტრების) საქმიანობის მეთოდური ხელმძღვანელობა და სახელმწიფო კონტროლი;

– სერტიფიკაციის ექსპერტების ატესტაცია;

– სერტიფიკაციის სახელმწიფო სისტემის მონაწილეთა სპეციალისტების მომზადებისა და კვალიფიკაციის ამაღლების ორგანიზაცია;

– სერტიფიკაციის სფეროში სასწავლო პროგრამების დამტკიცება;

– აღმასრულებელი ხელისუფლების სხვა ორგანოებთან ერთად საქართველოში სავალდებულო სერტიფიკაციის დაქვემდებარებული პროდუქციის ნუსხისა და იმ ნორმატიული დოკუმენტების განსაზღვრა, რომელთა შესაბამისობაზეც ტარდება სერტიფიკაცია;

– პროდუქციის ნებაყოფლობითი სერტიფიკაციის სისტემების და მათი შესაბამისობის ნიშნების რეგისტრაცია;

– სერტიფიკაციის სისტემების შექმნაზე გადაწყვეტილებების მიღება;

– სერტიფიკაციის სამუშაოთა ორგანიზაცია და ჩატარება, აკრედიტებული სერტიფიკაციის ორგანოს არარსებობის შემთხვევაში;

– სხვა ქვეყნების და სერტიფიკაციის სისტემების მიერ გაცემული სერტიფიკატების და გამოცდის შედეგების აღიარების წესის დადგენა;

– სერტიფიკაციის სახელმწიფო სისტემის სახელმწიფო რეესტრის წარმოება;

– სერტიფიკაციის მონაწილეთა საჩივრებისა და აპელაციების განხილვა;

– სერტიფიკაციის მიზნებისა და ამოცანების პროპაგანდა;

– სერტიფიკაციის პროცესის საინფორმაციო უზრუნველყოფა.

4.4. საქსტანდარტი ვალდებულია:

– უზრუნველყოს სახელმწიფო პოლიტიკის რეალიზაცია სერტიფიკაციის სფეროში; 

– განახორციელოს სერტიფიკაციის სახელმწიფო სისტემის ფუძემდებლური დოკუმენტებით დადგენილი წესებისა და პროცედურების დაცვის კონტროლი; 

– უზრუნველყოს სერტიფიკაციის სახელმწიფო სისტემაში ჩატარებულ სამუშაოთა ობიექტურობა, კომპეტენტურობა და მიუკერძოებლობა;

– უზრუნველყოს სერტიფიკაციის სახელმწიფო სისტემის დოკუმენტების მუდმივი სრულყოფა და აქტუალიზება.

4.5. საქსტანდარტს უფლება აქვს:

– მიიღოს სერტიფიკაციის სახელმწიფო სისტემის დამატებითი მოთხოვნების შემოტანის, წესებისა და პროცედურების შეცვლის გადაწყვეტილება;

– სერტიფიკაციის სახელმწიფო სისტემის წესების დარღვევის შემთხვევაში შეაჩეროს ან აკრძალოს სისტემის მონაწილეთა საქმიანობა.

4.6. სერტიფიკაციის სახელმწიფო სისტემის ჩამოყალიბების, სრულყოფისა და განვითარების მიზნით საქსტანდარტში იქმნება სისტემის საუწყებათაშორისო საბჭო.

4.7. საუწყებათაშორისო საბჭო შედგება სამინისტროთა, უწყებათა, მომხმარებელთა საზოგადოების, საქსტანდარტისა და ზედამხედველობის სხვა სახელმწიფო ორგანოების, სერტიფიკაციის ორგანოებისა და სამეცნიერო-ტექნიკური ორგანიზაციების წარმომადგენლებისაგან.

4.8. საუწყებათაშორისო საბჭოს ხელმძღვანელობს საქსტანდარტის თავმჯდომარე.

4.9. სერტიფიკაციის სახელმწიფო სისტემის სააპელაციო საბჭო შედგება საქსტანდარტისა და სერტიფიკაციის სახელმწიფო სისტემის მაღალკვალიფიციური სპეციალისტებისაგან.

4.9.1. სააპალაციო საბჭოს დებულებასა და აპელაციის განხილვის პროცედურას ამტკიცებს საქსტანდარტის თავმჯდომარე.

4.9.2. სააპალაციო საბჭო იხილავს მის მისამართზე მიღებულ აპელაციებს და ღებულობს მათზე დასაბუთებულ გადაწყვეტილებებს.

4.10. სერტიფიკაციის ცენტრალურ ორგანოს განსაზღვრავს საქსტანდარტი და შესაბამისი აღმასრულებელი ხელისუფლების უფლებამოსილი ორგანო.

4.10.1. სერტიფიკაციის ცენტრალური ორგანო ასრულებს შემდეგ ფუნქციებს:

– მონაწილეობას ღებულობს მათზე განპირობებული საქმიანობის სფეროში სერტიფიკაციის სახელმწიფო პოლიტიკის ჩამოყალიბებაში;

– შეიმუშავებს ერთგვაროვანი პროდუქციის სერტიფიკაციის სისტემის საორგანიზაციო-მეთოდურ დოკუმენტებს;

– შეიმუშავებს წინადადებებს სავალდებულო სერტიფიკაციას დაქვემდებარებული პროდუქციის ნუსხაში ცვილებების შეტანის შესახებ;

– შეიმუშავებს წინადადებებს სერტიფიკაციის დროს გამოყენებული ნორმატიული დოკუმენტებისა და სისტემის ფუძემდებლური დოკუმენტების სრულყოფის შესახებ;

– ურთიერთქმედებს საქსტანდარტთან აკრედიტებულ სერტიფიკაციის ორგანოებთან, საგამოცდო ლაბორატორიებთან (ცენტრებთან) და საზოდაგოებრივ ორგანიზაციებთან;

– საქსტანდარტთან ერთად მონაწილეობას ღებულობს პროდუქციის სერტიფიკაციის ორგანოების აკრედიტაციაში, აწარმოებს სისტემის მონაწილეთა და ობიექტების რეესტრს. 

4.11. ერთგვაროვანი პროდუქციის, სერტიფიკაციის ორგანოს ძირითად ფუნქციებს წარმოადგენს:

– საორგანიზაციო მეთოდური დოკუმენტების შემუშავება ერთგვაროვანი პროდუქციის, სერტიფიკაციის წესებსა და პროცედურებზე; 

– პროდუქციის სერტიფიკაციის ორგანიზაცია და ჩატარება; 

– სერტიფიცირებულ პროდუქციაზე საინსპექციო კონტროლი;

– სერტიფიკაციის ორგანოს მიერ პროდუქციაზე, ხარისხის სისტემაზე (წარმოებაზე) გაცემული შესაბამისობის სერტიფიკატების რეგისტრაცია სახელმწიფო სისტემის რეესტრში;

– ურთიერთქმედებს საქსტანდარტთან სერტიფიკაციის ორგანოებთან აკრედიტებულ საგამოცდო ლაბორატორიებთან (ცენტრებთან).

4.12. ხარისხის სისტემის სერტიფიკაციის ორგანოს ძირითად ფუნქციებს წარმოადგენს:

– საორგანიზაციო-მეთოდური დოკუმენტების შემუშავება ხარისხის სისტემების სერტიფიკაციის წესებსა და პროცედურებზე;

– ხარისხის სისტემათა სერტიფიკაციის ორგანიზაცია და ჩატარება;

– საინსპექციო კონტროლი სერტიფიცირებული ხარისხის სისტემებზე;

– ხარისხის სისტემის სერტიფიკატების რეგისტრაცია სერტიფიკაციის სახელმწიფო სისტემის სახელმწიფო რეესტრში;

– ურთიერთქმედება საქსტანდარტთან, სერტიფიკაციის ორგანოებთან. 

4.13. პერსონალის სერტიფიკაციის ორგანოს ძირითად ფუნქციებს წარმოადგენს:

– საორგანიზაციო-მეთოდური დოკუმენტების შემუშავება პერსონალის სერტიფიკაციის წესებსა და პროცედურებზე;

– პერსონალის სერტიფიკაციის ჩატარება;

– სერტიფიკაციის ორგანოს მიერ პერსონალის კომპეტენტურობაზე გაცემული სერტიფიკატების რეგისტრაცია სერტიფიკაციის სახელმწიფო სისტემის სახელმწიფო რეესტრში;

კონტროლის განხორციელება სერტიფიცირებულ პერსონალზე;

– ურთიერთქმედება საქსტანდარტთან, სერტიფიკაციის ორგანოებთან, დაინტერესებულ სამინისტროებთან (უწყებებთან).

4.14. ექსპერტების მოსამზადებელი სასწავლო ცენტრის ძირითადი ფუნქციებია:

– მოსამზადებელი ცენტრის საორგანიზაციო-მეთოდური დოკუმენტების შემუშავება;

– ექსპერტების მომზადების ორგანიზაცია და ჩატარება;

– სერტიფიკაციის ორგანოების, საწარმოთა (ორგანიზაციათა) სპეციალისტების კვალიფიკაციის ამაღლების ორგანიზაცია და ჩატარება;

– სწავლების პროგრამების შემუშავება და საქსტანდარტში წარდგენა დასამტკიცებლად.

4.15. სერტიფიკაციის სახელმწიფო სისტემა ითვალისწინებს პასუხისმგებლობის განაწილებას მონაწილეთა შორის შემდეგნაირად: 

– განმცხადებელი პასუხისმგებელია მის მიერ რეალიზებული სავალდებულო სერტიფიკაციას დაქვემდებარებული პროდუქციის შესაბამისობაზე ნორმატიული დოკუმენტების მოთხოვნებთან, რომელიც დასტურდება სერტიფიკაციის დროს და შესაბამისობის ნიშნის სწორ გამოყენებაზე; 

– სერტიფიკაციის ორგანო პასუხისმგებელია შესაბამისობის სერტიფიკატის გაცემის სისწორეზე და სერტიფიკაციის სახელმწიფო სისტემის წესებისა და პროცედურების დაცვაზე; 

– სერტიფიკაციის ცენტრალური ორგანო პასუხისმგებელია სამუშაოთა ორგანიზაციასა და კოორდინაციაზე სერტიფიკაციის სისტემაში;

– საქსტანდარტი პასუხისმგებელია სერტიფიკაციის სახელმწიფო სისტემაში სამუშაოთა ორგანიზაციასა და ჩატარებაზე სერტიფიკაციის სახელმწიფო სისტემის დადგენილი წესებისა და პროცედურების ზუსტ და მკაცრ დაცვაზე.

4.16. სერტიფიკაციის სახელმწიფო სისტემის ორგანოების კონკრეტული ამოცანები, ფუნქციები, უფლება-მოვალობანი განსაზღვრულ უნდა იქნეს ამ ორგანოების საორგანიზაციო-მეთოდური დოკუმენტების და სისტემების შესაბამისი დოკუმენტებით.

5. სერტიფიკაციის სახელმწიფო სისტემის ძირითადი წესები
5.1. საქართველოს კანონმდებლობის შესაბამისად სერტიფიკაციის სახელმწიფო სისტემა ითვალისწინებს პროდუქციის, ხარისხის სისტემების და პერსონალის სავალდებულო და ნებაყოფლობით სერტიფიკაციას.

5.2. სავალდებულო სერტიფიკაცია ტარდება საქართველოს კანონმდებლობით გათვალისწინებულ შემთხვევებში და დადგენილი წესით.

5.3. პროდუქცია, რომელიც საქართველოს კანონმდებლობით არ ექვემდებარება სავალდებულო სერტიფიკაციას, აგრეთვე მოთხოვნებს, რომელთა შესაბამისობაზე საქართველოს კანონმდებლობით არ არის გათვალისწინებული სავალდებულო სერტიფიკაცია, იურიდიული პირების და მოქალაქეების ინიციატივით შეიძლება ჩატარდეს ნებაყოფლობითი სერტიფიკაცია განმცხადებელსა და სერტიფიკაციის ორგანოს შორის დადებული ხელშეკრულებით. 

5.4. პროდუქციის, ხარისხის სისტემების და პერსონალის სერტიფიკაციას ახორციელებენ აკრედიტებული სერტიფიკაციის ორგანოები.

5.5. ზოგადი მოთხოვნები პროდუქციის სერტიფიკაციის ჩატარების წესის მიმართ და სქემები, რომლის მიხედვითაც უნდა ჩატარდეს სერტიფიკაცია დადგენილი ეროვნული სტანდარტის სსტ 5.002-ის მიხედვით. ერთგვაროვანი პროდუქციის სერტიფიკაციის წესები, პროცედურები, აგრეთვე სერტიფიკაციის სქემები განსაზღვრულ უნდა იქნეს ერთგვაროვანი პროდუქციის სერტიფიკაციის ჩატარების წესში.

5.6. ზოგადი მოთხოვნები მომსახურების სერტიფიკაციის ჩატარების წესისადმი და მომსახურების სერტიფიკაციის სქემები დადგენილია ეროვნული სტანდარტის სსტ 5.010-ის მიხედვით. ერთგვაროვანი მომსახურების (მომსახურების სახეების) სერტიფიკაციის წესი, პროცედურა და სქემები დგინდება ერთგვაროვანი მომსახურების (მომსახურების სახეების) სერტიფიკაციის ჩატარების წესში.

5.7. ზოგადი მოთხოვნები აკრედიტებული პროდუქციისა და მომსახურების სერტიფიკაციის ორგანოების მიმართ დადგენილია ეროვნული სტანდარტის სსტ 5.005-ის მიხედვით.

5.8. პროდუქციის, ხარისხის სისტემების, პერსონალის სერტიფიკაციის ორგანოს არარსებობის შემთხვევაში სერტიფიკაციის სამუშაოებს ასრულებს საქსტანდარტი.

5.9. ერთგვაროვანი პროდუქციის, ხარისხის სისტემების და პერსონალის სერტიფიკაციის ჩატარების წესები და პროცედურა ერთია სისტემაში მოქმედი ყველა ორგანოსათვის.

5.10. სერტიფიკაცია საერთაშიროსო ან რეგიონალური სისტემების ფარგლებში, რომლებთანაც მიერთებულია საქართველო, ტარდება ამ სისტემებში დადგენილი ნორმატიული დოკუმენტების, სქემებისა და წესების მიხედვით. 

5.11. პროდუქციის გამოცდა სერტიფიკაციის მიზნებისათვის ტარდება აკრედიტებულ საგამოცდო ლაბორატორიებში (ცენტრებში). ზოგადი მოთხოვნები საგამოცდო ლაბორატორიების (ცენტრების) მიმართ დადგენილია ეროვნული სტანდარტის სსტ 100.5-ის მიხედვით. 

5.12. სერტიფიკაციის სამუშაოებს სისტემაში ატარებენ დადგენილი წესით ატესტირებული ექსპერტები. 

5.13. სერტიფიკაციის ორგანოების, ექსპერტების მომზადების ცენტრის, ექსპერტების ატესტაციის, პროდუქციის, ხარისხის სისტემების და პერსონალის სერტიფიკაციის სისტემების ოფიციალური აღიარების დასტურს წარმოადგენს მათი სერტიფიკაციის სახელმწიფო სისტემის სახელმწიფო რეესტრში რეგისტრაცია. სერტიფიკაციის სახელმწიფო სისტემის სახელმწიფო რეესტრის წარმოების წესი დადგენილია ეროვნული სტანდარტის სსტ 5.008-ის მიხედვით.

5.14. საინსპექციო კონტროლს პროდუქციაზე, ხარისხის სისტემებზე და კონტროლს სერტიფიცირებულ პერსონალზე, ახორციელებს ორგანო, რომელმაც ჩაატარა სერტიფიკაცია. 

5.15. აკრედიტებული სერტიფიკაციის ორგანოები, რომლებიც არ პასუხობენ სერტიფიკაციის სახელმწიფო სისტემის მოთხოვნებს, დადგენილი წესით ჩამოერთმევათ აკრედიტაციის ატესტატი და ირიცხებიან სერტიფიკაციის სახელმწიფო სისტემის სახელმწიფო რეესტრიდან. 

5.16. სერტიფიკაციის ორგანოს გადაწყვეტილებაზე უთანხმოების შემთხვევაში განმცხადებელს უფლება აქვს წარადგინოს საჩივარი ან აპელაცია სერტიფიკაციის სახელმწიფო სისტემის სააპელაციო საბჭოში. 

5.17. სერტიფიკაციის სახელმწიფო სისტემა ითვალისწინებს ყველა დაინტერესებული მხარის და ცალკეული პირის ინფორმირებას სერტიფიკაციის სახელმწიფო სისტემის საქმიანობის შესახებ, მათ შორის, წესების, სერტიფიკაციის შედეგების შესახებ იმ პირობით, რომ უზრუნველყოფილი იქნება იმ ინფორმაციის კონფიდენციალურობა, რომელიც წარმოადგენს კომერციულ საიდუმლოებას.

დანართი 1

საქართველოს სერტიფიკაციის სახელმწიფო სისტემა

სერტიფიკაციის ეროვნული ორგანო საქსტანდარტი








სააპელაციო 


საბჭო








სტანდარტიზაციის, მეტროლოგიისა და სერტიფიკაციის საუწყებათაშორისო საბჭო








ერთგვაროვანი პროდუქციის სერტიფიკაციის აკრედიტებული ორგანოები





ხარისხის სისტემების სერტიფიკაციის აკრედიტებული ორგანოები





პერსონალის სერტიფიკაციის აკრედიტებული ორგანოები 





ექსპერტების მოსამზადებელი სასწავლო ცენტრი 

















პროდუქციის სახეობათა მიხედვით სერტიფიკაციის სისტემების სერტიფიკაციის ცენტრალური ორგანოები





აკრედიტებული საგამოცდო და დასამოწმებელი ლაბორატორიები (ცენტრები)











განმცხადებელი

